
 

 

 

 

Heimili og skóli – landssamtök foreldra fagna því að lagst hafi verið í vinnu á endurskoðun 16. Kafla 

aðalnámskráar grunnskóla sem fjallar um undanþágur frá aðalnámskrá. 

Heilt yfir erum við ánægð með þær tillögur sem koma fram í drögunum en hér á eftir koma nokkrar 

athugasemdir sem við erum með um drögin. 

 

Heimakennsla: 

Mörg sjónarhorn eru uppi þegar kemur að reglum um heimakennslu. Nú er reglan að annað foreldri 

þurfi að hafa kennsluréttindi til að foreldrar fái heimild að kenna barni sínu heima. Þessi regla að 

nauðsynlegt sé að annað foreldri sé með kennsluréttindi ýtir undir mismunum þar sem mörg þeirra 

sem telja sig þurfa heimakennslu búa ekki svo vel að annað eða annað foreldri sé með 

kennsluréttindi eftir fimm ára háskólanám.  

Við erum vissulega sammála að sú manneskja sem sér um heimakennslu barnsins þurfi að búa yfir 

kennsluréttindum sé það mismunun að þessi regla sé bundin við foreldri barna. Í raun ætti hver sem 

er að geta sinnt heimakennslunni sé manneskjan með kennsluréttindi. Aðilar eins og ömmur og afar, 

systkini, önnur skyldmenni eða jafnvel manneskja sem er ótengd barninu blóðböndun. Ábyrgð af 

menntun barnsins yrði alltaf í höndum foreldra en þau ættu að geta fengið aðra manneskju til að 

sinna heimakennslunni. 

Foreldrum barna sem eru ekki með kennsluréttindi er í raun mismunað með þessum reglum. Ef 

eitthvað kemur uppá í líf barnsins sem krefst þess að það fái heimakennslu hefur kerfið sett stólinn 

fyrir dyrnar fyrir þau börn ef foreldrar þeirra hafa ekki kennsluréttindin. Okkur hafa borist 

fyrirspurnir og sögur frá foreldrum þar sem allir í málinu eru sammála að heimakennsla sé möguleg 

lausn í vanda barns sem hefur ekki til dæmis mætt í skóla í fjölda mánaða, jafnvel áram en ekki sé 

hægt að veita þessa lausn þar sem foreldri hefur ekki kennsluréttindi. 

Vegna þessa og fleiri sjónarhorna leggjum við til að sérstakur starfhópur verði stofnaður til að 

endurskoða lög, reglugerðir og reglur sem fjalla um heimakennslu og einsetji sér að finna lausn sem 

er sanngjörn og mismuni ekki börnum og foreldrum þeirra. Jafnframt myndi þessi hópur búa til 

skýran ramma sem þyrfti að fylgja þegar kemur að umsóknum og útfærslu heimakennslu. 

Hvað gerist ef foreldrar eða skólar bregðast skyldum sínum? 

Við erum hugsi eftir lestur eftirfarandi setningar sem er í kafla 16.1.1 Undanþága frá skólasókn:  

“Sú skylda hvílir skilyrðislaust á foreldrum, fái þeir slíka undanþágu, að tryggja að nemandinn vinni 

upp í samráði við skóla það sem nemandinn kann að missa úr námi meðan undanþágan varir. Ekki er 

hins vegar hægt að gera kröfu til skóla að hann veiti viðbótarkennslu til að bæta nemandanum það 

upp.” 

Hér er ábyrgðin sett algjörlega á foreldra og skólakerfið algjörlega fríað ábyrgð á nemandanum. Hvað 

gerist ef foreldri bregst skyldum sínum sem eru hér lagðar á þá? Mun skólakerfið ekki gera sitt til að 



 

 

 

bregðast við og tryggja að barnið fái rétt sinn til menntunar? Hér og allstaðar þarf að setja meiri 

áherslu að skoða þessi mál út frá réttindum barnsins 

